
PITA 'INA 'ETOLADI
'ELUWENA
Leta gete solanaya Pita 'iemwasala mwala-
tol 'ai'aila Yaubada 'enega manuna, be e'ita

kabokabo toe'itao to'umalidi 'ediyega, be wate

'ilemwasala Yesu 'ina ila limanama bale'uya ma-
nuna.

Lokagutoki

1 1Abo'agu Yesu Keliso 'ina toguinuwa, nai
'ana tosimana, 'imi leta ya'etoladinawa, ma-
nuna 'omi be 'abo'agu 'ida emisa leleleya, tauna
'ida Yaubada be 'ada To'etoseyana Yesu Keliso
'idi loina bobo'ana 'enega talobena. Gete yage
nina 'edaya yage sinabwana. 2 *'Enega Yaubada
be 'ida 'Inapwana Yesu 'adi mwalatoi 'enega,
oboboma 'ai'aila be gwausowala 'emiya sida
siwa.

3 *Yaubada nina 'ina waiwaiyega 'ilemeda ga
'iobobomeda, ta yage yauna yawasida be 'ida
bubuna 'esasena manudi 'i‘'ebwa'eda. Manuna
tauna tamwalatonina 'aene 'iesinuweda be 'ina
esaesa ta 'ina bubuna palupaluna 'i'ebwa'eda.
4 *Ta wate 'ina onaupaupa bobo'adi ta wai-
waidi 'ediyega bubuna bale'u 'ana yalakwaiyao
to'umalidi waebesinedi, ga Yaubada 'ina bubuna
bobo'ana walobena.

5 *IEnega watoo waiwai be 'imi emisa waloe-
poseyanedi gete yage nidi 'ediyega: nugana

Gu 17:28; 2 Ko 3:18 * 1:5: Ga 5:22-23



2 PITA1:6 ii 2 PITA 1:15

bubuna bobo'ana, 'eluwena mwalatoi, 6 'etonina
lalama'i'ita, eatana toolopa'ala, enimana bubuna
'lesasena, 7 esikisina egosigosiyana, ta 'ebe los-
alowa oboboma. 8 'Enega 'eguma yage nidi
'emiya sisinasinabwa 'ai'aila, 'ida 'Inapwana
Yesu Keliso 'ana mwalatoi 'enaya waewaiwai,
ta geya'abo 'imi paisewa simudamudala. 9 *Ta
'eguma yage nidi nigeya 'emiya simiyami, 'ana
lita 'atuwa matakebokebomi, manuna gie'esasa
'imi to'umalinao 'ediyega lowa ni'atu wanuwa
pupulena.

10'Enega, gosegwao, watoo waiwai be geya'abo
Yaubada 'ana esiesinuwao bodadi ‘'enega
wamiyamiya apwesa. Ta 'abo 'igu ona getedi
waematamatanedi geya'abo wabe'ube'u, 11 be
'enega muliyega ma imi gwausowala walulugu
'ida 'Inapwana ta 'ada To'etoseyana Yesu Keliso
'ina 'ebeloina 'enaya, be nada wamiya ataya.

12 '"Enega nuwanuwagu be yaguguyami be
yage getedi wanuwa'i'isidi, manuna ni'atu
wamwalatonidi ga mwalatoi 'ai'aila 'emiya
'imiyami. 13 *Ta tuta gete mayawasiguya
yamiyami, 'illobwenegu be yagie nuwa'i'isimi
be waetapewa bubuna bobo'ana manuna.
14 Manuna 'ida 'Inapwana Yesu Keliso ni'atu
lie'itegu 'aene 'iabe yapilisinemi, 15 'enega
yatootoo waiwai be 'aene ma'etamo 'igu kwaiya
mulinaya e'ita nidi geya'abo wanuwanuwa
pupuledi.

Keliso 'ina maedana si'itena

16 *Lowa 'ida 'Inapwana Yesu Keliso 'ina
waiwai be 'ina mai 'asimanedi 'emiya, ta
'ima simana nina nigeya tosinasinapuyao 'idi
emwasalao 'ediyega, ta matamega tauna 'ina
esaesa 'a'itena. 17-18 Ta tuta nina lowa ma'emai
loyaya 'amiyami Yaubada 'enana galewega
lanonona 'igwae, “Gete Natu'ai'ailigu, tauna
manuna yagwausowala sinabwana.” Ta 'enana
nina Tamana 'ina sena 'esasena galewega 'imai,
ga 'oya nina debanaya Yaubada tupu ta esaesa
maemaedanina Natuna 'i'ebwa'ena.

19 *Ta palopitao lowa 'idi ona 'ediyega Keliso
sigimi simanena, ta 'abo'ama 'a'itena, 'enega
lomi 'ilobwenemi be ona nidi Wanuwa'l'lsldl
manuna ona nidi 'atuwa mayale sena guguyoi
'enaya 'imaemaedana be 'ana laba tomwa 'iulisi
ta 'Ubwana 'atemiya 'isasae.

20 *Ta yage gete wada nuwasabwaleni 'aene
palopitao 'idi ona Buki Tabu solanaya nigeya
sawesawenaya taudamo 'adi gibui tamwala-
tonidi, 21 manuna palopitao nidi nigeya taudimo
'ildi nuwenuwega sionaonaedi, ta esi Yaubada
'enega, ta Yaluyaluwa Tabuna palopitao 'ienuwa
sa'uyedi ga ona nidi sionaedi.

2

Toe'ita kabokabo manudi

1 *Ta esi lowaenei 'aina palopita kabokabodi
tomota gamwagamwanidiya siapwesa.
Nadigega wate gete tuga toe'ita kabokaboyao

gamwagamwanimiya siapweapwesa, ta 'idi
e'ita kabokabo 'enega tomota sigie to'umaliyedi
'idi e'ita to'umalina 'enega. 'Inapwana nina
tauna 'iyotulidaya, ta taudi sieyaseyaseye, 'enega
e'isa to'umalina 'iabe siloba. 2 Ta tomota yaudi
'idi guinuwa to'umalina nadigega loelata sida
etotowanedi, nate Yesu 'ina 'eda 'ai'aila 'ana 'ebe
lawato'umali.

3 *Ta toto'umalina nidi gwegwe 'ana toyala
diidigao, 'enega 'idi ona dibidibiyega ma'etamo
sikaboemi be 'imi gwegwe si'ewadi. Lowaenei
'adi e'isa Yaubada 'isa'una ga 'iyamwayamwa, ta
nigeya 'ida sa'ugelasa.

4 *Manuna Yaubada aniloseyao to'umalidi
nigeya 'i'ate'atenuwa 'ole'oleyedi, ta esi gaula
guguyoi 'ena 'iula mwa'utedi, ga simiyami
be 'ana laba bwa'omatana 'ana tuta. 5 *Ta
wate lowaenei me bale'u maibo'adi nigeya
'I'ate'atenuwa 'ole'oleyedi, ta esi muluwega

toto'umalina nidi 'imutudi. Ta Noa namo ma ina
bodao site sebeni 'i'etoseyedi, manuna Noa tauna

bubuna palupaluna 'ana tologuguya.

6 *Ta wate 'asa nidi to'umalidi Sodoma
be Gomola 'igabudi ga siekalikau, be 'enega
'aene maibo'ada tada mwalatoni, be geya'abo
tabuubuna to'umalina nadigega taudi. 7 Ta
Loti tebweuna 'asa nidi 'ediyega 'ina bubuna
palupaluna, 'enega Yaubada 'i'etoseyena.
Ona'ai'aila, Loti nina toto'umalidi 'idi bubuna
sogala manuna 'inuwamwau. 8 Manuna Loti
toto'umalina nidi gamwagamwanidiya 'imiyami,

ga 'idi bubuna geyogeyoi 'i'ita'ita ta 'inoono, ga
'muwamwau sinabwana.

9 *IEnega tamwalamwalatoni 'aene Yaubada
tobobo'adi 'ebe tooyao 'ediyega 'ida 'etoseyedi,
ta toto'umalidi 'iloinedi be 'ana laba 'asiyata
bwa'omatana 'enaya.

10 Ona'ai'aila, 'eguma toto'umalidi Yaubada
'ina loina siguitoyasei, be 'idi yalakwaiyao
baibailidi simulimuliyedi, 'adi e'isa to'umali
lai'ailina 'i'ebwa'edi. Toto'umalina nidi wate
gagasa 'aledi, ta nigeya 'idi 'amayabamo me
galewa to'esasedi 'ediya, ta esi si'awa'awa
to'umaliyedi. 11 *Ta aniloseyao ma idi waiwai
sinabwana 'idi 'ebemiya Yaubada matanaya, ta
nigeya 'ilobwelobwenedi be toe'ita kabokabo
nidi si'awa to'umaliyedi.

12 Ona'ai'aila toto'umalina nidi 'atuwa yobai.
Yobai 'adi lotoona namo simulimuliyedi, ta
nigeya sida nuwanuwa palupalu, 'enega tomota
yobai nidi sigiyaidi be siunudi. Toto'umalidi
wate mwalatoi 'ai'aila nigeya sida mwalatonina
ta esi si'awa'awa to'umaliye, 'enega taudi wate
sida esilae, yobai nadigega, 13 be 'adi e'isa 'idi
to'umalina manuna 'ida to'umali 'ai'aila.

Nuwanuwadi 'asiyata 'ebweuna 'ebweuna
siegwausowala besobeso. Ta 'eguma ma'emiyao
wa'e'ai, 'idi bubuna to'umalina ‘'ediyega
sigiebailimi. 14 Ta 'idi loelata 'enega ga
simatamata yauyau, ta 'idi loelata limalimana
manuna nigeya tona'adi 'ida towa. Ta toneneta
sianuganedi 'eda to'umalina 'ena, ta gwegwe

'ana nuwa'ewa 'ediya 'isinabwa wawasae.

Ta Yaubada ma'etamo 'ie'isadi 'idi bubuna
to'umalina manuna.

15 *IEda palupaluna ni'atu siebesinena ga
sitauya gesi, 'enega Bioli natuna 'ana esana Bal-
ami 'ina bubuna to'umalina lowaenei taudi gete
tuga simuliyena, manuna tauna nuwanuwana
be 'ina guinuwa to'umalina 'enega 'ida eesaesa,
16ta yobai 'ebweuna ase Balami nina 'ina bubuna
to'umalina 'igie losa'una, ta yobai nina tomota
'enadega 'iona Balami 'ena, ga 'ina guinuwa
kabaleya 'i'etobodena.

17 Ta toe'ita kabokabo nidi 'idi bubuna 'atuwa
nadigega bwasi gaula nigeya bwasi dimo,
ta taudi wate nadigega pwana, nigeya sida
miyabaula, 'enega Yaubada 'ida sa'umwa'utedi
gaula guguyoi 'ena be nada sida miyaataya.

18 Toe'itao nidi 'idi bubuna to'umalidi ma idi
ona gagasa siemwaemwasala, ta wate yalak-
waiya to'umalidi 'ediyega tonuwa'ebuni'unu sil-
isidi be siila limana 'idi gimi bubuna 'ediya.
19 *1Adi tomuliyao nidi 'ediya sigwae, “'Eda gete
'ena wameemali, 'eda bobo'ana, ta nigeya 'ebweu
wate 'etoboda 'imiyami.” Ta nigeya, ta taudi 'idi
bubuna to'umalina 'enega taudimo siyonidi.

20 *Taudi lowa 'ida 'Inapwana ta 'ada
To'etoseyana Yesu Keliso tetelina siemisena
ga bubuna bale'u sipilisinena, ta 'eguma siila
limana bubuna kadekadelidi 'ediya ma'etamo
sineeneta, ta 'enega taudi sito'umali 'ai'aila.

21 Taudi nigeya bubuna palupaluna 'ana
leda simwalamwalatoni, ta e'ita kabokabo
simulimuliyedi, ta ma'etamo to'umalina siloba.
Ta esi taudi ni'atu bubuna palupaluna 'ina
'leda be Yaubada 'ina loina 'esasena 'ana
tomwalatoiyao, 'eguma sipilisinei sito'umali
lai'aila. 22 *Ta 'idi bubuna nina nadigega tuga
onasemalimali 'ebweu 'igwae, “Kedewa tauna
maiwana 'ida 'elima.” Ta wate, “Bawe bwalana
tagie'esasai, ta muliyega 'iila be 'iesepwasepwala
limana.”

3

'Tnapwana 'ina 'asiyata sinabwana manuna

1 Gosegwao gete 'igu leta 'eluwena 'emiya, ta
'igu leta nidi 'eluwa 'ediyega yatootoo be yagie
nuwal'i'isimi be wada nuwanuwa 'ai'aila, 2 ta
Yaubada 'ina palopitao 'idi onao nuganuganidi
wada nuwa'i'isidi, ta wate 'ida 'Inapwana, nate
lada To'etoseyana, 'ina loina 'ana tosimanao
loina nidi si'ebwa'emiya wate wada nuwa'i'isidi.

3 *Ta 'ebweu yage wada gimimwalatoni 'aene
tuta 'ana 'ebe losalowa 'enaya 'aina totuyeya
sida apwesa, be 'Inapwana 'ina 'eda manuna
sida onaona besobeso, ta situyetuyeya, be taudi
'idi nuwanuwa to'umalidi simuliyedi, 4 be sig-
wae, “To tuta sana 'imi 'inapwana nina 'iilaila
limanama? 'Aa, geya'abo sa'i! Lowaenei bale'u
'ana mweluluwa'unu 'enega ga batuwa nigeya
'ebweu wate yage 'ida esa'ugelasa. Lowa tubu-
dao mwawamwawasidi 'idi tutega ga 'ilagamaya,

yage maibo'ana 'adi 'ita nina tuga. Nigeya sida
esa'ugelasa.”

5 *Taudi geya nuwadi sinuwa'i'isi 'aene
lowaenei Yaubada 'ina onega galewa 'iapwesa, ta
bwasi solanega bale'u 'imweluluina bwasiyega,
6 ga muliyega bwasiyega bale'u maibo'ana 'igie
to'umaliyena. 7 *Ta Yaubada 'ina onega galewa
be bale'u ni'atu 'isa'ububudi, ga siyamwayamwa
be 'asiyata loina 'enaya 'igabu vyauledi, ta
toto'umalidi 'tloesawalidi.

8 *Gosegwao, 'ebweu wate yage wada
nuwa'i'isi, 'aene 'Inapwana 'enaya 'asiyata
'lebweuna ‘'atuwa yakwala tausani ‘'edaya,
ta yakwala tausani 'enaya 'atuwa ‘'asiyata
'ebweuna.

91Aina tomota 'idi nuwanuwa 'aene Yaubada
geya'abo 'iguiguinuwedi yage nidi lowa 'iona up-
aupaediya. Ta 'omi geya'abo Yaubada 'ina guin-
uwa so'iso'i manudi wanuwanuwa, ta sa'i ma ina
e'alama'i'ita 'iyamwayamwami be maibo'ami
wada nuwa'ebuni, ta geya nuwana be 'ebweu
yaita 'iloseye.

10 *Ta 'Inapwana 'ina bwa'omatana 'ana
lasiyata ma'etamo 'ina mai 'atuwa to'ipwala
be 'illoesalutunidamo, be galewa 'isasawala ma
'ina 'alapwasi sinabwana, ta yage maibo'adi
galewaya 'awe 'ala'alasina 'enega ‘'i'ala
esawalidi, ta wate bale'u be yage maibo'adi
lenaya simiyami 'i'ala esawalidi.

11Ta 'abo yage nidi maibo'ana ma'etamo sisas-
awala, 'illobwenena be ma imi bubuna 'esasena ta
ma imi 'amayaba Yaubada 'enaya wada guinuwa.
12 Ta wada yamwayamwa ma imi nuwayaina
Tnapwana 'ina 'asiyata 'ina mai manini ma-
nuna, be tuta nina 'enaya Yaubada gimigalewa be
gimibale'u 'illoesawalidi 'awe 'ala'alasina 'enega,
13 *ta labo'ada tayamwayamwa be galewa ta
bale'u auwaudi ta'itadi, nadigega Yaubada lowa
'ionaupaupa, ta sena nina 'enaya bubuna palu-
paluna namo 'imiyami.

14 Gosegwao, 'imi yamwana 'ana tutaya wa-
too waiwai be 'eguma 'imamai, 'ilobami ma
imi bubuna palupaluna maibo'ana, ta nuwa si-
walowega wamiyami. 15 *Ta wanuwa'i'isi 'aene
'ida 'Inapwana 'ina e'alama'i'ita 'alena 'aene
nuwanuwana be 'ada 'etoseyana tada loba. Yage
gete manuna gosiya 'ai'ailida Paulo ni'atu 'emiya
'i'etoladiwa. Ta 'ina mwalatoi Yaubada 'enega
'imai. 16 *Ga yage gete manuna 'isimana 'ina
letoladiyao maibo'adi 'ediya. Ta 'aina yage 'ina
letao soladiya 'adi mwalatoi mwauna, 'enega
toemwagemwageyao be tonenetao yage nidi si-
gibunidi, ta Buki Tabu 'ina 'etoladiyao wate sigi-
bunidi ga 'ediyega taudimo sigie to'umaliyedi.

17 *Gosegwao, yage getedi ni'atu 'omi
wamwalatonidi, 'enega wada 'ita'i'isimi be
geya'abo toto'umalidi sianugana gesiyemi be
wabe'ube'u. 18 Ta esi 'ida 'Inapwana, tauna 'ada
To'etoseyana Yesu Keliso, 'ana mwalatoi be 'ina

* 3:13: Ais65:17; Et21:27 © 3:15: Lo2:4,10:221  3:16: 2

oboboma 'emiya 'ida sinabwa, ta tauna tada tupu

atae. Eimeni. ) o
'Abo'agu Saimoni Pita

